
Shrikrishna Karpura Stotram

શ્રીકૃષ્ણકર્પૂરસ્તોત્રમ્

કર્પૂરં પૂરરેફૈર્વિરહિતમવની   વામનેત્રેન્દુભૂષં
કૃષ્ણાયેદં પદં યઃ પ્રજપતિ સુજનષ્ઠદ્રયં યોજયિત્વા ।

નાનાસૌખ્યાદિભોગૈઃ સહ સ વિહરતે દીર્ઘજીવી પૃથિવ્યા-
મન્તે ગોલોકવાસો ભવતિ હરિરસે લીનચિત્તસ્ય તસ્ય॥ ૧॥

ધ્યાયત્રૂન્રૂપં ત્વદીયં હૃદિ વિમલમુખં શાન્તચિત્તો જનો યો-
મન્દં મન્દં સ્મરન્ સન્ તવ સુમનુવરં પૂર્ણમર્થં વિચાર્ય ।

ભોઃ કૃષ્ણ ત્વદ્વિલીનં નિખિલજગદિદં ભાવયન્ સુપ્રહૃષ્ટો-
જીવન્મુક્તઃ પ્રશાન્તઃ પ્રભવતિ સ નરો લોકપૂજ્યઃ સુરેશ॥ ૨॥

નાદબ્રહ્માઙ્કુરસ્ત્વં  સુનિખિલજગદાધારબીજસ્વરૂપઃ
સિદ્ધાનાં સિદ્ધરૂપઃ કુલજનહૃદયે ચિત્કલાકારરૂપઃ ।

કાલસ્યાન્તસ્વરૂપઃ કલિકલુષ મહાકાલરૂપસ્ત્વમેવ
શ્રીમદ્યોગેશવન્દ્યસ્ત્વમસિ મધુરિપુઃ પાહિ માં દીનબન્ધો॥ ૩॥

ગોપીનાં કામદેવો દ્રુપદતનુજનુઃ કામધેનુસ્વરૂપો-
ગોપાલાનાં સખા ત્વં વિવિધનૃપનુતો વાન્ધવઃ પાણ્ડવાનામ્ ।

નન્દસ્યાનન્દદાતા સહચરવરદો રાધિકાચિત્તચૌરો-
રત્નં ત્વં યાદવાનાં શિવસખકૃપયા રક્ષ માં નાથહીનમ્॥ ૪॥

વિષ્ણુસ્ત્વં વ્યાપકત્વાત્ત્વમસિ ગિરિધરો ગોશિખાધારણત્વાત્
કૃષ્ણઃ શ્યામાઙ્ગકત્વાદ્યદુકુલજનનાદ્વાસુદેવસ્ત્વમેવ  ।

પૂર્ણબ્રહ્માત્મકત્વાત્ત્વમસિ હિ નિખિલાનન્દરૂપાચ્યુતાખ્યઃ
કાલી ત્વં પુંસ્વરૂપા કુલજનવરદઃ કાલસઙ્કલ્પનાચ્ચ॥ ૫॥

મહામેઘશ્યામં મણિમુકુટ પીતામ્બરધરં
સુવેણું બાહુભ્યાં  દધતમતિશોભાયુતતનુમ્ ।

હરે પ્રત્યાલીઢાસનપરિગતં ત્વાં સ્મિતમુખં
ત્રિપઞ્ચારે પીઠે સ્મરતિ કુલજઃ કૃષ્ણમતુલમ્॥ ૬॥

દિવા શ્રીકૃષ્ણ ત્વાં યજતિ તુલસીપત્રકમલૈ-
ર્જનો યો લક્ષઞ્ચ પ્રજપતિ મનું તે દૃઢમનાઃ ।

નરેન્દ્રઃ સમ્ભૂય પ્રભવતિ સ લક્ષ્મીપતિરં
મહાવાગીશાની નિવસતિ ચ તત્કએઠકુહરે॥ ૭॥

૧લતાગેહે સ્થિત્વા ૨નવનિધુવનાન્તર્ગતમના
યજન્ ત્વાં રાત્રૌ શ્રીરમણ ૩કુલપુષ્પૈઃ ૪કુલધનૈઃ ।

૫કુલસ્થાનં પશ્યન્ પ્રજપતિ મનું યઃ ૬કુલજનઃ
સ જીવન્મુક્તઃ સન્ વિચરતિ શિવોઽક્ષિતિતલે॥ ૮॥

મહા જન્માષ્ટમ્યાં તવ ચરણયુગ્મં મુનિપતે
નિશાયામભ્યર્ચ્ય પ્રજપતિ સહસ્રાક્ષરમનુમ્ ।

હૃદમ્ભોજે ધ્યાયન્ તવ લલિતરૂપં સપદિયઃ
સદાનન્દાકારઃ પ્રભવતિ સ માન્યઃ સુરસમઃ॥ ૯॥

સમારાધ્ય પ્રાણેન્દ્રિયમપિ ૭કુલાચારવિધિના
વલિં  કામક્રોધાદિકપશુગણાનાં પ્રતિદિનમ્ ।

પ્રયચ્છેદ્યસ્તુભ્યં તવચરણ પદ્માર્પિતમનાઃ 
સ એવ બ્રહ્મજ્ઞઃ સ ચ પરશિવઃ સૈષ સકલઃ॥ ૧૦॥

અનન્ત શ્રીકૃષ્ણ ત્રિપુરહરવન્ધો સુરનુત
ત્વમેતદ્બ્રહ્માણ્ડં સૃજસિ મનસા રક્ષસિ હરે ।

પુનઃ સ્વામિન્ કાલે સકલમપિ લીનં પ્રકુરુષે
ત્વમેવૈકો નાન્યસ્ત્વમસિ જગતાં મુખ્યનિલયઃ॥ ૧૧॥

અભૂમિસ્ત્વં ભૂમન્ ગુણવિષયયોર્વાઙ્મનસયોઃ
કથં સ્તોતું શક્યો ભવસિ ધનશંશેરવચસા ।

તથાપિ ત્વદ્ભક્તિર્મુખરયતિ મામત્ર ભવતી
સપર્યાપર્યાયઃ પ્રભવતુ તતસ્ત્વત્સ્તુતિરયમ્॥ ૧૨॥

(ટિપ્પણી
૧ લતાઃ ઇડાપિઙ્ગલાસુષુમ્ણાનાડીત્રયં  તસ્ય ગેહં

નાડીસ્પન્દસ્થાનમાજ્ઞાચક્રમ્ ।
૨ નવનિધુવનં મૂલાધારગતકુણ્ડલ્યાઃ

સહસ્રારસ્થપરશિવેનસહ સંયોગસ્થાનમ્॥

૩ કુલપુષ્પાનિ મૂલાધારગતકુણ્ડલ્યા સહસ્રારગતચન્દ્રમણ્ડલે
આઘાતાત્ નિસૃતલાક્ષારસાભામૃતવિન્દવઃ ।

૪ કુલધનાનિ પઞ્ચપ્રાણાઃ
૫ મૂલાધારસ્થકુણ્ડલ્યા આરોહાવરોહક્રમ એવ કુલાકુલક્રમઃ

તસ્યસ્થાનં મૃણાલતન્તુઃ ।
૬ “કુલાકુલકમાભ્યાસદ્ભવેત્કૌલોવરાનને” । ઇતિ વચનાત્

એવં કૌલો ભવતિ સ એવ કુલજનઃ પ્રથવા કુલતઃ ઉચ્યતે ।)
૭ કુલાચારવિધિરેવ કુલાકુલક્રમાભ્યાસમ્

ઇતિ શ્રીધનશંશેરજઙ્ગવર્મણાવિરચિતં  વીરેન્દ્રકેસરિન્
શર્મણા સંશોધિતં શ્રીકૃષ્ણ કર્પૂરસ્તોત્રમ્॥

